
GJYKATA E APELIT E KOSOVES-Departamenti pér Céshtje Administrative, né kolegjin e
pérbéré nga gjyqtarét; Hajriz Hoti kryetar, Ramiz Kugi dhe Arsim Hamzaj anétaré, né konfliktin
administrativ sipas padisé sé paditésit/propozuesit, A.B, Komuna e Rahovecit, kundér té
paditurit, Késhillit té Pavarur Mbikéqyrés pér Shérbimin Civil t€ Kosovés me seli né Prishtiné
dhe Organi Shqyrtues i prokurimit me seli né Prishting, pér shkak té anulimit té vendimeve, me
propozim pér vendosjen e masé sé sigurisé ndaj vendimeve A.nr.928/2023, té datés 01.09.2023,
nr.724/2023, té datés 23.06.2023 dhe konkursit me nr.ref.RN00016792 né seancén e kolegjit té
mbajtur me daté;03.03.2025, merr kété,

AKTVENDIM

Refuzohet si i pabazuar propozimi i paditésit-propozuesit A.B, me té cilin ka kérkuar vendosjen
e masé sé sigurisé kundér vendimit té paditurit, Késhillit té Pavarur Mbikéqyrés pér Shérbimin
Civil té Kosovés A.nr.928/2023 té datés 01.09.2023, dhe vendimit té Organit Shqyrtues té
Prokurimit nr.724/2023 té datés 23.06.2023 dhe konkursit me nr.ref.RN00016792, dhe té
pezullohet zbatimi i tyre deri né vendimin pérfundimtar té gjykatés.

Arsyetim

Paditési i A.B, Komuna e Rahovecit, mé daté 24.02.2025, né gjykatén e Apelit ka ushtruar
propozim pér caktimin e masés sé sigurisé, me té cilin ka kérkuar vendosjen e masé sé sigurisé
kundér vendimit té Keshillit t& Pavarur Mbikégyrés pér Shérbimin Civil té Kosovés
A.nr.928/2023 té datés 01.09.2023 dhe vendimit té Organit Shqyrtues té Prokurimit nr.724/223
té datés 23.06.2023 dhe konkursit me nr.ref. RN00016792, dhe té pezullohet zbatimi i tyre deri
né vendimin pérfundimtar té gjykatés. Ka theksuar se me shpalljen e konkursit pér pozitén e
propozuesit jané plotésuar té gjitha kushte e parapara me nenin 100 par 1 népar 1.1 dhe 1.2 té
LKA-sé, i cili pércakton se: “1. Masa e sigurisé e pércaktuar né paragrafin 1 dhe 2, té nenit 99
té kétij Ligji, mund té vendoset nése nga njé shgyrtim paraprak, Gjykata, vleréson se plotésohen
kéto kushte: 1.1.marrja e masés té sigurisé éshté e domosdoshme pér té shmangur njé dém té
réndg, té pakthyeshém ndaj interesave té propozuesit té masés; 1.2.marrja e masés sé sigurisé
nuk cenon réndé interesin publik.” Pra jané plotésuar kushte ligjore qé ndaj konkursit me
nr.ref.RN00016792 dhe Kod RPC0010331 pér pozitén e punés Kryesues i Sekretariatit né
OSHP, té vendoset masa e sigurisé dhe pér faktin shtese se lejimi i zhvillimit té procedurave té

rekrutimit sipas késaj shpallje, dhe eventualisht pérzgjedhja e kandidatit fitues nga kjo procedure
e rekrutimit, padyshim se ke ka prishur edhe gjendjen ekzistuese, e cila gjendje do ta bénte akoma
ma te pariparueshém demin...

Pér té vlerésuar propozimin e paditésit pér shtyrjen e ekzekutimit té vendimit, kolegji i apelit iu
referua nenit 100 té Ligjit Nr.08/L-182 pér Konfliktet Administrative i cili pércakton se “1. Masa
e sigurisé e pércaktuar né paragrafin 1 dhe 2, té nenit 99 té kétij Ligji, mund té vendoset nése
nga njé shqyrtim paraprak, Gjykata, vleréson se plotésohen kéto kushte: 1.1.marrja e masés té
sigurisé éshté e domosdoshme pér té shmangur njé dém té réndg, té pakthyeshém ndaj interesave
té propozuesit té masés; 1.2.marrja e masés sé sigurisé nuk cenon réndé interesin publik. ”

Kjo dispozité né ményré garté pércakton se pér caktimin e masé sé sigurisé duhet té plotésohen
né ményré kumulative dy kushtet e pércaktuara;1.1 marrja e masés té sigurisé éshté e
domosdoshme pér té shmangur njé dém té réndé, té pakthyeshém ndaj interesave té propozuesit
té masés; 1.2.marrja e masés sé sigurisé nuk cenon réndé interesin publik.

Duke vlerésuar propozimin e paditésit, gjykata pas shqyrtimit té propozimit, véren se paditési
pértej pérshkrimit té dispozitave relevante ligjore nga nenin 100 té KLA-sé, ai éshté i detyruar
duhet té provoj me prova konkrete, argumentet né mbéshtetje té plotésimit té kritereve ligjore
pér caktimin e masés sé sigurisé, pérkatésisht té provonte me prova se cili éshté ai dém qé i
shkaktohet paditésit, dhe pse ai dém éshté i pakthyeshém ndaj interesave té propozuesit t€ mases,
dhe se marrja e masés sé sigurisé nuk cenon réndé interesin publik, kushte kéto ligjore pér
caktimin e masé sé sigurisé, té cilat duhet té provohen nga paditési. Né kété drejtim paditési-
propozuesi nuk ka argumentuar me ndonjé prové té besueshme né propozimin e tij se né keté
fazé té procedurés caktimi masés sé sigurisé kundér vendimeve té kontestuara-konkursit éshté e
domosdoshme pér té shmangur ndonjé dém té rend dhe te pakthyeshém dhe se caktimi i masés
sé sigurisé nuk do té cenonte interesin publik.

Kolegji vleréson se vetém pretendimi i propozuesit se do ti shkaktohet dém, e vlerésoi si
argument té pamjaftueshém pér caktimin e masé sé sigurisé kundér té vendimeve-konkursit té
kontestuar, sepse sipas vilerésimit té kolegjit démi duhet te jete real, pérkatésisht i pakthyeshém
dhe se i njéjti duhet té provohet me prova konkrete.

Prandaj, mbi kéto arsye, dhe duke u bazuar né nenin 100 té LKA, lidhur me nenin 296 té LPK-
sé, kolegji vendosi si né dispozitiv té kétij aktvendimi, duke e refuzuar propozimin e paditésit si
té pa bazuar.

GJYKATA E APELIT E KOSOVES NE PRISHTINE
AA.Nr.968/2024, daté 03.03.2025
Kryetari i kolegjit
Hajriz Hoti

